“ОЕШМАЛАР МИЛКЕНӘ САЛЫМ ТУРЫНДАГЫ” 

ТАТАРСТАН РЕСПУБЛИКАСЫ ЗАКОНЫНЫҢ

3 СТАТЬЯСЫНЫҢ 1 ӨЛЕШЕНӘ ҮЗГӘРЕШЛӘР КЕРТҮ ТУРЫНДАГЫ” ТАТАРСТАН РЕСПУБЛИКАСЫ ЗАКОНЫ

ПРОЕКТЫНА АҢЛАТМА ЯЗУЫ

2018 елның 1 гыйнварыннан Россия Федерациясе Салым Кодексының 381 маддәсенең 25 пунктында күрсәтелгән салым ташламалары Россия Федерациясе субъекты территориясендә Россия Федерациясе субъектында шул турыдагы канун кабул ителгән очракта кулланыла. 

“Оешмалар милкенә салым турындагы” Татарстан Республикасы Законының 3 статьясының 1 өлешенә үзгәрешләр кертү турындагы” Татарстан Республикасы Законы проекты 2013 елның 1 гыйнварында һәм соңрак алынган күчемле милеккә салым ташламаларын саклап калу максатында кертелә һәм җиһазларны һәм машиналарны яңартуны һәм модернизацияләүне, предприятиеләрнең Татарстан Республикасы өчен икътисади әһәмияткә ия булган тармаклар буенча инвестицион активлыгын, җитештерүгә, шул исәптән, авыр чыгарыла торган нефтьне дә кертеп, файдалы казылмалар чыгаруга перспектив технологияләр кертүне стимуллаштыруга да  юнәлдерелгән.

Шул ук вакытта юридик затларны яңадан оештыру яки юкка чыгару, Россия Федерациясе Салым Кодексының 105.1 маддәсенең 2 пункты нигезләмәсе буенча үзара бәйле дип танылган затлар арасында милек тапшыру (шул исәптән алу) нәтиҗәсендә 2013 елның 1 гыйнварыннан хисапка кабул ителгән күчемле милеккә  карата, элеккеге кебек үк, милеккә салым буенча ташламалар кулланмау турындагы норма гамәлдә кала.

